
Отворени кариерни центри во средни училишта во Штип  
 
Проектот на УСАИД Младинска мрежа за стекнување вештини за вработување 

денес отвори кариерни центри во средните училишта „Славчо Стојменски“ и 

„Јане Сандански“ во Штип. Тие се два од дваесет и петте (25) училишни 

кариерни центри за коишто УСАИД помогна да се реновираат и опремат во 6 

општини. УСАИД обезбеди нов училиштен мебел, компјутерска опрема, книги и 

други ресурсни материјали во вредност од 5000 американски долари по 

училиште.  
 

„Кариерниот центар којшто го отвораме овде денес е место каде што младите 

луѓе коишто бараат работа можат да најдат ресурси за да ги истражат своите 

интереси, способности и можности кои се однесуваат на нивните идни 

кариери“, рече Шерон Келман Јет, специјалист за комуникаци од мисијата на 

УСАИД. 
 

Главната цел на кариерните центри е да им помогнат на младите луѓе да ги 

стекнат потребните вештини за успешно наоѓање на работа и вработување. 

Неговите ресурси и услуги ќе им помогнат на учениците да дознаат за 

различните кариерни можности и како тие се поврзани со нивното знаење, 

личните квалитети и вештини, да развијат вештини за барање работа и потоа да 

ја пронајдат и добијат својата идеална работа. Во текот на следната година, 

УСАИД ќе продолжи да го поддржува реновирањето и ќе опремува кариерни 

центри во средните училишта во дополнителни четири општини. 
 

БЕЛЕШКА ДО УРЕДНИЦИТЕ:     

Проектот на УСАИД Младинска мрежа за стекнување вештини за вработување го 

спроведува Центарот за развој на образованието, глобална непрофитна организација 

посветена на подобрување на учењето и унапредување на здравјето. Проектот 

соработува со Агенцијата за вработување, средните училишта и невладините 

организации кои работат со младинци со цел да им помогне на учениците од 

последната година на образование и невработените младинци преку кариерно 

советување, обука за подготовка за вработување и за работа, менторство и искуства на 

учење преку работа како практикантство, практична работа и претприемнички 

активности. Сите тие се развиени за да им помогнат на младите луѓе да влезат во светот 

на исполнувачка и продуктивна работа. 

Американскиот народ, преку УСАИД, од 1993 година наваму, во Македонија има 

вложено над 500 милиони американски долари. УСАИД работи со граѓаните од 

Македонија за да создаде работни места, за да ги зајакне демократските институции и 

практики, за да го подобри интегрираното образование и за да ги подготви учениците за 

влез на пазарот на труд. Овие иницијативи го подобруваат квалитетот на животот и ја 

поддржуваат транзицијата на Македонија кон стабилна и просперитетна демократија. 

УСАИД обезбедува економска и хуманитарна помош во повеќе од 100 земји. За повеќе 

информации, ве молиме посетете ја страната http://macedonia.usaid.gov и страната на 

Фејсбук на УСАИД http://www.facebook.com/USAIDMacedonia. 

